
ORTHODOX SYRIAN SUNDAY SCHOOL ASSOCIATION OF THE EAST
CLASS 10 (YEAR 2022)

1) താഴെ പറയുന്നവയില്‍ ബാബേല്‍ പ്രവാസകാലത്തെ യിസ്രയേല്യരുടെ
ആരാധനയുമായി ബന്ധപ്പെട്ട ശരിയായ പരാമര്‍ശം ഏതാണ്?
A) യെരുശലേം ദേവാലയം നശിപ്പിക്കപ്പെട്ടു.
B) സുന്നഗോഗ് ആരാധന ഉടലെടുത്തു.
C) യാഗാര്‍പ്പണം നിലച്ചു.
D) ഇവയെല്ലാം ശരിയാണ്.

2) ശരിയായ പരാമര്‍ശം തെരഞ്ഞെടുക്കുക.
A) മോശ സീനായ് പര്‍വ്വതത്തിന്റെ താഴെ ഒരു യാഗപീഠം പണിതു.
B) ദാവീദ് രാജാവ് അഹറോനെയും ഫിനഹാസിനെയും പുരോഹിതരായി നിയമിച്ചു.
C) പ്രധാന പുരോഹിതന്‍, പുരോഹിതവൃന്ദം എന്ന രീതിയിലുള്ള ശ്രേണി
മോശയുടെ കാലത്തു രൂപപ്പെട്ടു.
D) ഇവയെല്ലാം ശരിയാണ്.

3) 'ആദ്യഫലപെരുന്നാള്‍' എന്നറിയപ്പെടുന്നത് ഏതാണ്?
A) പെസഹാ
B) പെന്തിക്കോസ്തി
C) കൂടാരപ്പെരുന്നാള്‍
D) പുരീം

4) തെറ്റായ പരാമര്‍ശം തെരഞ്ഞെടുക്കുക.
A) പാര്‍സി രാജാവായ കോരെശ് BC 538 ല്‍ യഹൂദന്മാരെ മടങ്ങാന്‍ അനുവദിച്ചു.
B) അലക്‌സാണ്ടര്‍ ചക്രവര്‍ത്തിയുടെ ഭരണകാലം മുതല്‍ 'യവനകാലഘട്ടം' എന്നു
വിളിക്കപ്പെടുന്നു.
C) അന്ത്യോക്കസ് നാലാമന്‍ യഹൂദന്മാരെ പീഢിപ്പിച്ചു.
D) അന്ത്യോക്കസ് നാലാമന്‍ യരുശലേം ദേവാലയം യഹോവയുടെ പേരില്‍
നാമകരണം ചെയ്തു.

5) തെറ്റായ പരാമര്‍ശം തെരഞ്ഞെടുക്കുക.
A) മിസ്രയീമില്‍നിന്നുള്ള യിസ്രായേല്യരുടെ വിമോചനത്തെക്കുറിച്ച് പുറപ്പാട്
പുസ്തകത്തില്‍ വിവരിക്കുന്നു.
B) മനുഷ്യന്‍ അണയ്‌ക്കേണ്ട യാഗങ്ങളെയും ബലികളെയുംകുറിച്ച്
ലേവ്യപുസ്തകത്തിലുണ്ട്.
C) മോശെയുടെ വിടവാങ്ങല്‍ പ്രസംഗം സംഖ്യാപുസ്തകത്തില്‍ കാണാം.
D) മോശെയുടെ മരണത്തെത്തുടര്‍ന്നുള്ള യിസ്രയേല്യരുടെ ചരിത്രം യോശുവായുടെ
പുസ്തകത്തില്‍ കാണാം

6) പൗലോസ് ശ്ലീഹായുടെ കത്തുകള്‍ സമാപിക്കുന്നത് എങ്ങനെയാണ്?
A) അഭിവാദനം
B) ഉപദേശം
C) ആശീര്‍വാദം
D) സ്‌തോത്രാര്‍പ്പണം

7) സഭയെപ്പറ്റി പറയുമ്പോള്‍ പൗലോസ് ശ്ലീഹാ ഉപയോഗിച്ച പ്രതിരൂപം
ഏതാണ്?
A) ദൈവത്തിന്റെ മന്ദിരം
B) സഭയുടെ മണവാട്ടി



C) ക്രിസ്തുവിന്റെ ജീവന്‍
D) ക്രിസ്തുവിന്റെ കുരിശ്

8) പത്രോസ് ശ്ലീഹായുടെ രണ്ടാം ലേഖനത്തില്‍ വേദവിപരീതത്തെപ്പറ്റി
പറയുന്നത് എന്താണ്?
A) അവര്‍ നാശകരമായ മതഭേദങ്ങളെ അവതരിപ്പിക്കുന്നു
B) അവര്‍ കര്‍ത്താവിനെ തള്ളിപ്പറയുന്നു.
C) അവര്‍ അസാന്മാര്‍ഗികതയില്‍ ചരിക്കുന്നു.
D) ഇവയെല്ലാം ശരിയാണ്.

9) ബി.സി. രണ്ടാം നൂറ്റാണ്ടില്‍ എഴുതപ്പെട്ട അപ്പോക്കലിപ്റ്റിക്കല്‍ കൃതി
ഏതാണ്?
A) ദാനിയേല്‍
B) സദൃശ്യവാക്യങ്ങള്‍
C) ലേവ്യപുസ്തകം
D) വെളിപാട് പുസ്തകം

10) പുതിയനിയമ കാനോന്‍ രൂപീകരിക്കാനുള്ള സാഹചര്യം
തെരഞ്ഞെടുക്കുക.
i. വേദവിപരീതികളുടെ പുസ്തകങ്ങള്‍ സൃഷ്ടിച്ച ചിന്താകുഴപ്പം.
ii. പഴയനിയമഗ്രന്ഥങ്ങള്‍ ക്രോഡീകരിക്കപ്പെട്ടതിന്റെ സ്വാധീനം.
iii. ആധികാരികതയുള്ള ഒരു ഗണം ലിഖിതങ്ങളുടെ അനിവാര്യത.
A) i, ii
B) i, iii
C) i, ii, iii
D) ii, iii

11) ത്രൈശുദ്ധ കീര്‍ത്തനം ഉൾപ്പെടുന്ന പ്രാര്‍ത്ഥന ഏതാണ്?
A) കൗമ
B) ഹൂത്തോമോ
C) കോലോ
D) സൂഗീസോ

12) സെദ്‌റ എന്ന വാക്കിന്റെ അർഥം
A) ക്രമം
B) ഗീതം
C) അപേക്ഷ
D) നിര

13) പെസഹാ വ്യാഴാഴ്ചയിലെ വിശുദ്ധ കുര്‍ബാനയെ സംബന്ധിക്കുന്ന
തെറ്റായ പരാമര്‍ശം തെരഞ്ഞെടുക്കുക.
A) ത്രൈശുദ്ധ കീര്‍ത്തനത്തിനു പകരം പെസഹാ വ്യാഴാഴ്ചത്തെ കൗമാ ചൊല്ലുന്നു.
B) പെസഹാ കൗമാ ചൊല്ലി ധൂപക്കുറ്റി വാഴ്ത്തുന്നു.
C) പട്ടക്കാരന്‍ സാധാരണപോലെ കൈമലര്‍ത്തി ജനങ്ങളോടു ശുബ്‌ക്കോനോ
ചോദിക്കുന്നില്ല.
D) 'നിങ്ങള്‍ക്കെല്ലാവര്‍ക്കും സമാധാനം ഉണ്ടായിരിക്കട്ടെ' എന്ന ശ്ലോമ്മോ പട്ടക്കാരന്‍
നല്‍കുന്നില്ല.

14) ക്രിസ്തുവിനെപ്രതി പീഢകള്‍ സഹിച്ച സഹദേന്മാരെ പ്രകീര്‍ത്തിക്കുന്ന
ഗീതം തെരഞ്ഞെടുക്കുക.
A) വാഴ്‌വേറും നിര്‍മ്മലകന്യക - തന്നുദരത്തില്‍...
B) ഞാനഞ്ചുന്നെന്‍ പാപത്താല്‍ ശുദ്ധര്‍ക്കേകും...
C) ക്രൂശിന്മേല്‍ തല ചായിച്ചോന്‍ വലഭാഗത്തായ്...



D) അമ്മാനുവേല്‍ ദേവേശന്‍ തരുവില്‍ തൂങ്ങി...

15) ഗീതം പൂര്‍ത്തീകരിക്കുക.
സ്ലീബായെ വന്ദിപ്പാനായ് - ............................
നൃപപട്ടണമാം ........................... - നിന്നേറുശലേമാര്‍ന്നു.
A) ഹെലനിരാജ്ഞി, റോമയില്‍.
B) മറിയം രാജ്ഞി, അന്ത്യോഖ്യായില്‍.
C) മറിയം രാജ്ഞി, റോമയില്‍.
D) കുസ്തന്തീനോസ് രാജാവ്, അന്ത്യോഖ്യായില്‍

16) പരുമല തിരുമേനിയെ സുറിയാനി ഭാഷ പഠിപ്പിച്ചത് ആരാണ്?
A) ഗീവര്‍ഗീസ് മല്പാന്‍
B) വട്ടശ്ശേരില്‍ തിരുമേനി
C) പത്രോസ് തൃതീയന്‍ പാത്രിയര്‍ക്കീസ്
D) പുലിക്കോട്ടില്‍ തിരുമേനി

17) പരുമല സെമിനാരി സ്ഥാപകന്‍ ആരാണ്?
A) പരുമല തിരുമേനി
B) വട്ടശ്ശേരില്‍ തിരുമേനി
C) പാമ്പാടി തിരുമേനി
D) പുലിക്കോട്ടില്‍ രണ്ടാമന്‍ തിരുമേനി

18) പരുമല തിരുമേനിയെ സംബന്ധിക്കുന്ന തെറ്റായ പരാമര്‍ശം
തെരഞ്ഞെടുക്കുക.
A) ഫാ. അല്‍വാറീസിനെ പഴയസെമിനാരിയില്‍വച്ച് മെത്രാന്‍സ്ഥാനത്തേക്ക്
ഉയര്‍ത്തി.
B) ഫാ. തോമസിനെ കൊളംബോയില്‍ വച്ച് മെത്രാന്‍സ്ഥാനത്തേക്ക്
ഉയര്‍ത്തി.
C) 'ഊര്‍ശ്ലേം യാത്രാവിവരണം' രചിച്ചു
D) മുളന്തുരുത്തിയിലും കുന്നംകുളത്തും സ്‌കൂളുകള്‍ സ്ഥാപിച്ചു.

19) പരുമല തിരുമേനിയെ വിശുദ്ധനായി പ്രഖ്യാപിച്ചത് ഏതു വര്‍ഷം?
A) 1902
B) 1947
C) 1958
D) 2002

20) അക്രൈസ്തവരോട് സുവിശേഷം അറിയിക്കുക എന്ന പരുമല
തിരുമേനിയുടെ ദൗത്യം പില്‍ക്കാലത്ത് കാര്യക്ഷമതയോടെ
നിര്‍വഹിച്ചതാരാണ്?
A) പത്രോസ് മാര്‍ ഒസ്താത്തിയോസ്
B) പൗലോസ് മാര്‍ കൂറീലോസ്
C) പൗലോസ് മാര്‍ തീമോത്തിയോസ്
D) പത്രോസ് മാര്‍ ഗ്രിഗോറിയോസ്

21) ദൈവം തന്റെ ജനത്തിന്റെ മധ്യേ കൂടാരമടിക്കുന്നതിനെ
സൂചിപ്പിക്കുന്ന പദം ഏതാണ്?
A) ശാലോം
B) ഷെക്കീനാ
C) പെനിയേല്‍
D) ബഥേല്‍

22) കൂലി വാങ്ങി ഉപദേശിക്കുന്ന പുരോഹിതന്മാരെ കുറ്റപ്പെടുത്തിയിരുന്നത്



ആരാണ്?
A) പ്രവാചകന്മാര്‍
B) മഹാപുരോഹിതന്മാര്‍
C) ലേവ്യര്‍
D) രാജാക്കന്മാര്‍

23) എസ്‌തേര്‍ രാജ്ഞിയിലൂടെ ഹാമാനില്‍നിന്ന് യഹൂദര്‍ക്ക് രക്ഷ
സാധ്യമായതിന്റെ സ്മരണ ആചരിക്കുന്ന പെരുന്നാള്‍ ഏതാണ്?
A) പുരീം
B) ഹനൂക്കാ
C) പെസഹാ
D) പെന്തിക്കോസ്തി

24) ഹേരോദാവ് രാജാവിന്റെ ഏറ്റവും വലിയസംഭാവനയായി
കണക്കാക്കുന്നത് എന്താണ്?
A) യരുശലേം ദേവാലയത്തിന്റെ പുനര്‍നിര്‍മ്മാണം.
B) യരുശലേമില്‍ യവനസംസ്‌കാരത്തിന്റെ വ്യാപനത്തിനിടയാക്കി.
C) വേദപുസ്തകം എബ്രായ ഭാഷയില്‍നിന്നും ഗ്രീക്കിലേക്ക് പരിഭാഷപ്പെടുത്തി.
D) അന്ത്യോക്കസ് നാലാമന് എതിരെ വിപ്ലവമുണ്ടാക്കി.

25) യിസ്രായേൽ ജനതയെ കനാനിലേക്കു നയിച്ചത് ആരാണ്?
A) യോശുവ
B) ജോസഫ്
C) ദാവീദ്
D) ശലോമോൻ

26) പൗലോസ് ശ്ലീഹാ അവസാനമായി എഴുതിയ കത്ത് ഏതാണ്?
A) 2 തീമോത്തിയോസ്
B) ഗലാത്യര്‍
C) എബ്രായര്‍
D) ഫിലിപ്യര്‍

27) പരിശുദ്ധാത്മാവിനെ സംബന്ധിക്കുന്ന പൗലോസ് ശ്ലീഹായുടെ
വേദശാസ്ത്ര ദര്‍ശനം എന്താണ്?
A) പരിശുദ്ധാത്മാവ് കേവലം ഒരു ചൈതന്യമല്ല, ഒരു ആളത്തമാണ്.
B) പരിശുദ്ധാത്മാവ് വിവിധ കൃപാവരങ്ങള്‍ സഭയുടെ കെട്ടുപണിക്കായി
വിഭജിച്ചുകൊടുക്കുന്നു.
C) പരിശുദ്ധാത്മാവ് സഭയുടെ കൂട്ടായ ജീവിതം സാധ്യമാക്കുന്നു.
D) ഇവയെല്ലാം ശരിയാണ്.

28) ''നമ്മുടെ വിശ്വാസം നമ്മെ സ്‌നേഹപ്രവൃത്തികള്‍ക്കു
പ്രേരിപ്പിക്കുന്നതായിരിക്കണം.'' ഈ ക്രിസ്തീയ തത്വം വ്യക്തമാകുന്ന
ലേഖനം ഏതാണ്?
A) യാക്കോബ്
B) യൂദാ
C) വെളിപാട്
D) 1 പത്രോസ്

29) വെളിപാട് പുസ്തകം എഴുതിയത് ആര്?
A) വി. പത്രോസ്
B) വി.ലൂക്കോസ്
C) വി.പൗലോസ്
D) വി.യോഹന്നാൻ



30) പുതിയനിയമത്തിലെ 27 പുസ്തകങ്ങളുടെയും ലിസ്റ്റ് എ.ഡി. 365 ല്‍ ഒരു
ചാക്രിക ലേഖനത്തില്‍ വിവരിച്ചത് ആരാണ്?
A) മാര്‍സിയന്‍.
B) അന്ത്യോഖ്യായിലെ വി. ഇഗ്നാത്തിയോസ്.
C) അലക്‌സാന്ത്രിയായിലെ വി. അത്താനാസ്യോസ്.
D) സ്വര്‍ണ്ണനാവുകാരനായ ഈവാനിയോസ്.

31) വിറ്റന്‍ബര്‍ഗ് പള്ളിയുടെ വാതിലില്‍ റോമന്‍ കത്തോലിക്കാസഭയിലെ
ദുരാചാരങ്ങളെ ഖണ്ഡിച്ച് 95 വാദഗതികള്‍ പരസ്യപ്പെടുത്തിയതാര്?
A) മാര്‍ട്ടിന്‍ ലൂഥര്‍ കിങ്
B) മാര്‍ട്ടിന്‍ ബൂസര്‍
C) മാര്‍ട്ടിന്‍ ലൂഥര്‍
D) ജോണ്‍ ക്‌നോക്‌സ്

32) പ്രതിനവീകരണത്തെ സംബന്ധിക്കുന്ന ശരിയായ പരാമര്‍ശം
തെരഞ്ഞെടുക്കുക.
A) റോമന്‍ കത്തോലിക്കാ സഭ ഇതിനു നേതൃത്വം നല്‍കി.
B) മിലാന്‍ കൗണ്‍സില്‍ നയങ്ങള്‍ ചര്‍ച്ച ചെയ്തു.
C) 'ഈശോ സഭ' പ്രതിനവീകരണത്തെ എതിര്‍ത്തു.
D) ഇവയെല്ലാം ശരിയാണ്

33) സ്‌പെയിന്‍, പോര്‍ച്ചുഗല്‍ എന്നീ രാജ്യങ്ങളിലെ ഭരണാധികാരികളുടെ
സഹായത്തോടെ റോമന്‍ കത്തോലിക്കാ സഭ നടത്തിയ
സുവിശേഷവത്കരണം ഏതാണ്?
A) ജസ്യൂട്ട് മിഷന്‍
B) പെഡ്രോവഡോ മിഷന്‍
C) പ്രൊപ്പഗാന്‍ഡാ മിഷന്‍
D) യൂറോപ്യന്‍ മിഷന്‍

34) ഇന്ത്യയില്‍ പ്രവര്‍ത്തിച്ച പ്രമുഖമായ പ്രൊട്ടസ്റ്റന്റ് മിഷനറി സംഘം
ഏതാണ്?
A) ഡാനിഷ് മിഷന്‍
B) ബാസെന്‍ മിഷന്‍
C) ലണ്ടന്‍ മിഷനറി സൊസൈറ്റി
D) ഇവയെല്ലാം

35) സമുദായത്തിന്റെ സാമൂഹിക സേവന പരിപാടികള്‍ക്കായി വട്ടിപ്പണം
നിക്ഷേപിച്ചതാരാണ്?
A) മാര്‍ത്തോമാ മൂന്നാമന്‍
B) മാര്‍ത്തോമാ ഏഴാമന്‍
C) വട്ടശ്ശേരില്‍ തിരുമേനി
D) പുലിക്കോട്ടില്‍ തിരുമേനി

36) തെറ്റായ പരാമര്‍ശം തെരഞ്ഞെടുക്കുക.
A) പാലക്കുന്നത്ത് എബ്രഹാം മല്പാന്‍ മലങ്കര സഭയില്‍ പ്രൊട്ടസ്റ്റന്റ് നവീകരണത്തിന്
തുടക്കമിട്ടു.
B) പത്രോസ് തൃതീയന്‍ പാത്രിയര്‍ക്കീസ് മുളന്തുരുത്തി സുന്നഹദോസ് വിളിച്ചുകൂട്ടി.
C) പത്രോസ് തൃതീയന്‍ പാത്രിയര്‍ക്കീസ് പന്ത്രണ്ട് മെത്രാന്മാരെ വാഴിച്ചു.
D) ജോസഫ് മാര്‍ ദിവന്നാസ്യോസ് രണ്ടാമന്‍ മലങ്കര മെത്രാപ്പോലീത്തായാണെന്ന്
റോയല്‍ കോടതി വിധിച്ചു.

37) റോമന്‍ സാമ്രാജ്യത്തിന് വെളിയിലുള്ള സഭാതലവന്മാരെ ഏതു



പേരിലാണ് വിളിക്കുന്നത്?
A) കാതോലിക്കോസ്
B) പാത്രിയര്‍ക്കീസ്
C) എപ്പിസ്‌കോപ്പാ
D) പോപ്പ്

38) 'പൗലോസ് മാര്‍ ഈവാനിയോസിനെ മലങ്കരയുടെ ആദ്യ
കാതോലിക്കായായി വാഴിച്ച പാത്രിയര്‍ക്കീസ് ആരാണ്?
A) പത്രോസ് തൃതീയന്‍
B) യൂഹാനോന്‍ നാലാമന്‍
C) അപ്രേം ബര്‍സോം
D) അബ്ദേദ് മശിഹാ

39) 'മാനീസാ' എന്ന സുറിയാനി പദത്തിന്റെ അര്‍ത്ഥം എന്താണ്?
A) സ്തുതിപ്പ്
B) ആരാധന
C) തുടക്കം
D) ശ്രദ്ധിക്കുക

40) ''നിന്‍ മാതാവു വിശുദ്ധന്മാര്‍...'' എന്ന ഗീതത്തില്‍ പരാമര്‍ശിക്കുന്ന
ക്രിസ്തുശാസ്ത്രപരമായ ഉപദേശം ഏതെല്ലാമാണ്?
i. യേശുക്രിസ്തു തന്റെ യഥാര്‍ത്ഥ സ്വഭാവപ്രകാരം മരണത്തിനു
വിധേയനല്ല.
ii. യേശുക്രിസ്തു വി. കന്യകമറിയാമില്‍നിന്നും ശരീരം സ്വീകരിച്ചു.
iii. സകല സൃഷ്ടിക്കുമായി അവന്‍ കുരിശിക്കപ്പെട്ടു.
iv. സ്വര്‍ഗ്ഗത്തിന് നമ്മുടെമേലുള്ള അധികാരത്തെ ഇല്ലാതാക്കി.
A) i, ii
B) i, ii, iii
C) ii, iv
D) ii, iii, iv

41) വി. കുര്‍ബാനയില്‍ എത്ര ആശീര്‍വാദങ്ങളാണ് നല്‍കുന്നത്?
A) ഒന്ന്
B) മൂന്ന്
C) നാല്
D) ആറ്

42) ഖണ്ഡിപ്പിന്റെ ശുശ്രൂഷയുടെ ഭാഗമല്ലാത്തത് തെരഞ്ഞെടുക്കുക.
A) അപ്പത്തിന്റെ വിഭജനം.
B) മുറിച്ച അപ്പത്തെ കാസായിലുള്ള തിരുരക്തംകൊണ്ട് മുദ്രയിടുന്ന ഭാഗം.
C) തിരുശരീരം തിരുരക്തത്തിലും തിരുരക്തം തിരുശരീരത്തിലും കലര്‍ത്തുന്ന
ഭാഗം.
D) കര്‍ത്തൃപ്രാര്‍ത്ഥന

43) യേശുക്രിസ്തുവിന്റെ മാമോദീസാവേളയെ സംബന്ധിച്ച ശരിയായ
പരാമര്‍ശം തെരഞ്ഞെടുക്കുക
A) പരിശുദ്ധാത്മാവ് പ്രാവെന്നപോലെ ഇറങ്ങി.
B) പുത്രനാം ദൈവം മനുഷ്യരൂപത്തില്‍ സന്നിഹിതനായിരുന്നു.
C) പിതാവാം ദൈവത്തിന്റെ ശബ്ദം കേട്ടു.
D) ഇവയെല്ലാം ശരിയാണ്.

44) തെറ്റായ പരാമര്‍ശം തെരഞ്ഞെടുക്കുക.
A) ത്രിത്വസ്തുതിയോടെയാണ് കൂദാശാനുഷ്ഠാ നങ്ങള്‍ ആരംഭിക്കുന്നത്.



B) പ്രാര്‍ത്ഥന ആരംഭിക്കുന്നത് ത്രിത്വനാമത്തിലുള്ള
ആശീര്‍വാദത്തോടെയാണ്.
C) വി. കുര്‍ബാനയിലെ ആദ്യ ആശീര്‍വാദം ത്രിത്വനാമത്തിലാണ്.
D) ഇവയെല്ലാം തെറ്റാണ്.

45) ക്രിസ്തീയ പൗരോഹിത്യ ശുശ്രൂഷ യേശുക്രിസ്തു സ്ഥാപിച്ചത് എന്തിന്?
A) സഭയെ നയിക്കാന്‍.
B) ആരാധനയ്ക്ക് നേതൃത്വം നല്‍കാന്‍.
C) വി. കൂദാശകള്‍ അനുഷ്ഠി ക്കാന്‍.
D) ഇവയെല്ലാം ഉള്‍പ്പെടുന്നു.

46) അപ്പോസ്‌തോലിക സഭകളില്‍ നേതൃത്വം നല്‍കാന്‍ നിയമിതരായ
ത്രിവിധസ്ഥാനികള്‍ ആരാണ്?
A) ബിഷപ്പ്, കശ്ശീശാ, ശെമ്മാശന്‍.
B) പാത്രിയര്‍ക്കീസ്, മെത്രാപ്പോലിത്താ, എപ്പിസ്‌കോപ്പാ.
C) ശെമ്മാശന്‍, കോറൂയോ, മ്‌സമറോനോ.
D) കാതോലിക്കോസ്, മലങ്കര മെത്രാപ്പോലിത്താ, ഭദ്രാസന മെത്രാപ്പോലിത്താ.

47) ജീവിതത്തിന്റെ അര്‍ത്ഥം, മരണശേഷമുള്ള അവസ്ഥ, നിത്യജീവന്റെ
സാരം എന്നിവ നമുക്കു പൂര്‍ണമായി വെളിപ്പെടുന്നത് എപ്പോള്‍?
A) കര്‍ത്താവിന്റെ രണ്ടാമത്തെ വരവില്‍.
B) കര്‍ത്താവിന്റെ മാമോദീസായില്‍.
C) കര്‍ത്താവിന്റെ കുരിശുമരണത്തില്‍.
D) കര്‍ത്താവിന്റെ പീഢാസഹനത്തില്‍.

48) പിതാക്കന്മാര്‍ യുഗാന്ത്യത്തെ വിശേഷിപ്പിക്കുന്നത് എങ്ങനെയാണ്?
A) നീതിമാന്മാരുടെ ദിവസം.
B) പുതിയ ദിവസം.
C) ഉയിര്‍പ്പിന്റെ പ്രഭാതം.
D) സമാധാനത്തിന്റെ ദിവസം.

49) പരിശുദ്ധ ബസേലിയോസ് ഗീവര്‍ഗീസ് ദ്വിതീയന്‍ കാതോലിക്കാ
ബാവയെ സംബന്ധിക്കുന്ന തെറ്റായ പരാമര്‍ശം തെരഞ്ഞെടുക്കുക.
A) 1874 ജൂണ്‍ 16 ന് ജനിച്ചു.
B) 'രഹസ്യപ്രാര്‍ത്ഥനകള്‍;, 'സഹദേന്മാരുടെ ചരിത്രം' എന്നീ പുസ്തകങ്ങള്‍
പ്രസിദ്ധീകരിച്ചു.
C) 40 വര്‍ഷം കാതോലിക്കായായി സഭയെ നയിച്ചു.
D) ദേവലോകം കാതോലിക്കേറ്റ് അരമനയില്‍ കബറടക്കി.

50) 1967 മുതല്‍ 1996 ല്‍ കാലം ചെയ്യുന്നതുവരെ ഡോ. പൗലോസ് മാര്‍
ഗ്രിഗോറിയോസ് മെത്രാപ്പോലീത്താ വഹിച്ച ചുമതല ഏതാണ്?
A) WCC യുടെ പ്രസിഡന്റ്.
B) ഓര്‍ത്തഡോക്‌സ് വൈദിക സെമിനാരി പ്രിന്‍സിപ്പല്‍.
C) ഓക്‌സ്‌ഫോര്‍ഡ് യൂണിവേഴ്‌സിറ്റി അധ്യാപകന്‍.
D) WCC യുടെ അസോസിയേറ്റ് സെക്രട്ടറി.

51) ഫാ. ഡോ. വി.സി. സാമുവേലിന്റെ സംഭാവന അല്ലാത്തത് ഏതാണ്?
A) 'Council of Chalcedon-Re examined' എന്ന പുസ്തകം രചിച്ചു.
B) WCC യുടെ നാലു സമ്മേളനങ്ങളില്‍ പ്രബന്ധം അവതരിപ്പിച്ചു.
C) പ്രൊ ഓറിയന്റേഷന്‍, എന്‍.സി.സി., കെ.സി.സി. എന്നിവയില്‍ നേതൃത്വം
നല്‍കി.
D) പരുമല തിരുമേനിയെ സംബന്ധിക്കുന്ന 'സത്യം വിജയിക്കുന്നു' എന്ന
ഗ്രന്ഥമെഴുതി.



52) ധനത്തിന്റെ അടിസ്ഥാനത്തില്‍ ആരെയും വേര്‍തിരിച്ച് കാണരുതെന്ന്
പറയുന്നതിന്റെ കാരണമെന്താണ്?
A) ദൈവമുമ്പാകെ എല്ലാവരും തുല്യരാണ്.
B) വിദ്യാസമ്പന്നന്റെ ഗുണമാണിത്.
C) ധനം ഒരു അനുഗ്രഹമാണ്.
D) ഇതൊന്നുമല്ല കാരണം.

53) നമ്മെ അലട്ടുന്ന പ്രയാസങ്ങളെ യുക്തിഭദ്രമായി വിലയിരുത്തി, സ്വയം
പ്രതിവിധി കണ്ടെത്താന്‍ നമ്മെ പ്രാപ്തരാക്കുന്ന പ്രക്രിയയെ
വിളിക്കുന്നതെന്താണ്?
A) കൗണ്‍സിലിങ്
B) സൗഖ്യം
C) രോഗചികിത്സ
D) ഏകീഭവിക്കല്‍

54) ദൈവവിളി തിരിച്ചറിയാനുള്ള വഴികള്‍ ഏതെല്ലാമാണ്?
A) വേദപാരായണം.
B) പ്രഭാഷണശ്രവണം.
C) ആത്മീയഗുരുക്കന്മാരുടെ പ്രോത്സാഹനം.
D) ഇവയെല്ലാം.

55) പരിശുദ്ധ പരുമല തിരുമേനിയുടെ ഒപ്പം യരുശലേം യാത്ര ചെയ്തത് ആര്?
A) മാര്‍ത്തോമ്മാ എട്ടാമന്‍
B) പുലിക്കോട്ടില്‍ തിരുമേനി
C) വട്ടശ്ശേരില്‍ ഗീവര്‍ഗീസ് കത്തനാര്‍
D) മാത്തന്‍ കോര്‍എപ്പിസ്‌കോപ്പാ

56) മലങ്കര സഭയുടെ ഭൗതികസമ്പത്തും ആത്മീയ അധികാരവും
കവര്‍ന്നെടുക്കാന്‍ ശ്രമിച്ച പാത്രിയര്‍ക്കീസ് ആരാണ്?
A) പത്രോസ് രണ്ടാമന്‍
B) അബ്ദുള്ള
C) അബ്ദേദ് മശിഹാ
D) ഗീവര്‍ഗീസ് രണ്ടാമന്‍

57) ഗുരുവായ വട്ടശ്ശേരില്‍ തിരുമേനിയെ ചതിച്ച് മലങ്കര സഭാ പരിത്യാഗം
ചെയ്ത പ്രധാന ശിഷ്യനാര്?
A) ഗീവര്‍ഗീസ് മാര്‍ ഈവാനിയോസ്
B) ഗീവര്‍ഗീസ് മാര്‍ ദിവന്നാസ്യോസ്
C) തോമസ് മാര്‍ തീത്തോസ്
D) മാത്യൂസ് മാര്‍ അത്താനാസ്യോസ്

58) വട്ടശ്ശേരില്‍ മാര്‍ ദിവന്നാസ്യോസിനെ മെത്രാപ്പോലിത്തായായി വാഴിച്ചത്
എവിടെവെച്ച്?
A) യെരുശലേം
B) കോട്ടയം
C) അന്ത്യോഖ്യാ
D) കുന്നംകുളം

59) പത്രോസ് തൃതീയന്‍ പാത്രിയര്‍ക്കീസ് മലങ്കരയെ ഏഴു ഭദ്രാസനങ്ങളായി
വിഭജിച്ചത് എന്തുകൊണ്ട്?
A) മിഷന്‍ പ്രവര്‍ത്തനങ്ങള്‍ വ്യാപിപ്പിക്കാന്‍.
B) വേദശാസ്ത്രവിദ്യാഭ്യാസത്തിന്റെ മികവ് വര്‍ദ്ധിപ്പിക്കാന്‍.



C) മലങ്കര മെത്രാപ്പോലിത്തായെ ബലഹീനമാക്കാന്‍.
D) പുതിയ വൈദിക സെമിനാരികള്‍ തുടങ്ങാന്‍.

60) വട്ടശ്ശേരില്‍ തിരുമേനിയെ സംബന്ധിക്കുന്ന ശരിയായ പരാമര്‍ശങ്ങള്‍
തെരഞ്ഞെടുക്കുക.
i. മലങ്കരയില്‍ കാതോലിക്കേറ്റ് സ്ഥാപിക്കുന്നതിന് നേതൃത്വം നല്‍കി.
ii. 'സത്യോപദേശങ്ങള്‍' എന്ന പുസ്തകം രചിച്ചു.
iii. ക്യംതാ നമസ്‌കാരക്രമം പ്രസിദ്ധീകരിച്ചു.
iv. തെറ്റായ മുടക്ക് നേരിട്ടു.
A) i, ii
B) i, iii, iv
C) i, ii, iii, iv
D) iii, iv

